YAPONIYA HUKUMATINING 2017 YILDAGI STIPENDIYASI 
(MONBUKAGAKUSHO: MEXT)  
O‘QITUVCHILAR UCHUN DASTUR (KYOKENSEY)
Yaponiya hukumatining Ta’lim, Madaniyat, Sport, Fan va Texnika vazirligi (MONBUKAGAKUSHO: MEXT) Yaponiya universitetlarining birida 2017 yil dasturi bo‘yicha maktab ta’limi sohasida tadqiqotlar o‘tkazishni xohlovchi chet el o‘qituvchilari nomzodlarning qabul qilinishini e’lon qiladi.
1. QATNASHISH SHARTLARI
Ta’lim, Madaniyat, Sport, Fan va Texnika vazirligi Yaponiyada tadqiqotlarni amalga oshirish orqali, Yaponiya va o‘z mamlakat o‘rtasida ko‘prik bo‘ladigan, ikki mamlakat va oxir-oqibatda butun dunyo rivojiga hissa qo‘shadigan xorijiy talabalarni qabul qilishni e‘lon qiladi. 
(1) Fuqaroligi: Nomzod O‘zbekiston fuqarosi bo‘lishi kerak. 
(2) Yoshi: Nomzodning tug‘ilgan sanasi 1982 yil 2 apreldan keyingi davrga to‘g‘ri kelishi kerak.
(3) Akademik ta’lim: Nomzod oliy o‘quv yurti yoki pedagogika bilim yurti (kollej) bitiruvchisi bo‘lishi, umumta’lim maktablarida, kollejda yoki litseyda (universitetlar va til maktablari tashqari) 2017 yil 1 aprel holati bo‘yicha umumiy eng kamida 5 yillik o‘qituvchilik faoliyati tajribasiga ega bo‘lishi kerak (oliy o‘quv yurtlari va til maktablari o‘qituvchilari grantga da’vogar bo‘lishlari mumkin emas).
(4) Yapon tili: Nomzod, yapon tilini faol o‘rganish uchun tayyor bo‘lishi, Yaponiyaga qiziqish bo‘lishi, va Yaponiyaga kelganidan so‘ng mamlakat haqida bilimlarini chuqurlashtirish uchun harakat qilishi kerak. Bundan tashqari, nomzod Yaponiyada ilmiy tadqiqotlar olib borishi va Yaponiyadagi hayotga ko'nikib borishi kerak.
(5) Sog‘liq: Nomzod tibbiy ko'rik asosida Yaponiyada o‘qish uchun qarshi dalil yoqligi to‘g‘risida doktorni xulosasini olish kerak.
(6) Yaponiyaga tashrif buyurish: Stipendiat o‘qishlar boshlangunga qadar eng ko‘pi bilan 2 hafta oldin va universitetning o‘quv kursi boshlangan paytdan 2 haftadan ortiq kechikmasdan (odatda, oktyabrda) Yaponiyaga yetib kelishi kerak. Stipendiat shaxsiy sharoitlarga ko‘ra, Yaponiyaga qayd etilgan belgilangan muddatdan oldin kelgan taqdirda, uchib o‘tish uchun sarf-xarajatlar to‘lanmaydi. Agar stipendiat Yaponiyaga belgilangan muddatda yetib kelolmasa, u stipendiyadan voz kechishi kerak.
(7) Vizani rasmiylashtirish tartibi: Stipendiat Yaponiyaga ketish oldidan talabalik vizasini olishi kerak.

(8) MEXT stipendiyasi egalari stipendiyasi muddati oxiriga yetgach darhol uyga qaytib, maktab ta’lim sohasidagi faoliyatini davom ettirishi kerak. Stipendiat Yaponiyada o‘qish davomida maktab ta'lim sohasida oborilgan tadqiqot natijalarini o‘z o‘qitish faoliyatida foydalanishi kerak. Agar stipendiya davri tugaganidan keyin o‘z vataniga qaytmay, ishni davom etmasa, u birinchi to‘lovdan boshlab olgan stipendiyani to‘liq miqdorda qaytarilishi talab qilinishi mumkin. Bundan tashqari, Yaponiyada o‘rganish davrida, ta'lim muassasalari va jamoat faoliyatida ishtirok etib, Yaponiya va o‘z mamlakat o‘rtasida o'zaro anglashuvni kamolotiga yordam berib, Yaponiyada milliylashtirish jarayoniga hissa qo‘shishi kerak. O‘z vataniga qaytgandan so’ng, Yaponiyada ta’lim olgan universitet bilan yaqin aloqada bo‘lishi, ular so‘rovnomani to‘ldirishda yordam berishi, Yaponiya elchixonasi tomonidan tashkil etilgan tadbirlarda ishtirok etishi va Yaponiya o‘rtasidagi munosabatlarni yaxshilash uchun sa’y-harakatlar qilishi kerak.

 (9) Quyidagilarga dasturda qatnashishga yo‘l qo‘yilmaydi:

1. Yaponiyaga kelgan vaqtida Qurolli Kuchlarda xizmat qiluvchilar va xodimlari;
2. O‘tmishda Yaponiya hukumati (Monbukagakusho) ning grantini olgan shaxs;

3. Ushbu dastur bilan bir vaqtda Yaponiya hukumati (Monbukagakusho) boshqa stipendiyalar dasturiga murojaat qilgan shaxslar (masalan, "Tadqiqotchi talaba" dasturi);

4. Ayni paytda "Student" vizasi bilan Yaponiya universitetida tahsil olayotganlar; ushbu dastur e’lon mobaynida xususiy manbalardan moliyalashtirish asosida xalqaro talaba sifatida Yaponiya universitetiga qabul qilinganlar yoki qabul qilish rejalashtirganlarolinganlar;
5. Yaponiya hukumati stipendiyasi bilan bir vaqtda boshqa tashkilotdan stipendiya olganlar (o‘z mamlakatining davlat muassasalarishu jumladan);
6. Ushbu dasturga topshirish vaqtida ikki fuqarolikka ega bo‘lganlar.
2. UNIVERSITETLARGA YO‘LLASH VA O‘QITISH TARTIBI
(1) Yaponiyadagi tahsil faqatgina “Course Guide for Japanese Studies Students” degan qo‘llanmada ko‘rsatilgan Yaponiya universitetlari taklif qilgan kurs bo‘yicha amalga oshiriladi.

(2) MONBUKAGAKUSHO: MEXT universitet bilan hamkorlikda yapon tili bilish darajasi va tadqiqot sohasi inobatga olingan holda, stipendiat tahsil oladigan universitet to‘g‘risida qarorni qabul qiladi. Nomzodning xohishi hisobga olinadi, ammo MEXTning qarori qat’iy bo‘lib, e’tirozlar qabul qilinmaydi. 
(3) Darslar, odatda, yapon yoki ingliz tilida o‘tiladi. Har bir kurs qaysi tilda olib borilishi haqida “Course Guide for Japanese Studies Students” qo‘llanmadan ma’lumot olish mumkin

(4) Nomzodning yapon tili darajasi etarli bo‘lmasa, tayinlangan universitetda yoki MEXT tomonidan boshqa tayinlangan bir universitetda birinchi 6 oy davomida yapon tilini o‘rganishi kerak. (ushbu yapon tili kursi asosiy fanlardan tadqiqotlar bilan birlashtirilishi mumkin). 
(5) O‘quv kursi quyidagi fanlarni o‘z ichiga oladi: ta’lim sohasidagi boshqaruv (ta’lim sohasida boshqaruvchilik va moliyalar, maktab boshqaruvi), ta’lim (o‘qitish) metodikasi (o‘qish jarayonini tashkil qilish, o‘quv rejasini tuzish, baholar tizimi), maxsus fanlar (matematika, fizika, kimyo, jismoniy tarbiya) va amaliy-tanishtirish mashg‘ulotlari (o‘quv mashg‘ulotlarida ishtirok qilish, sinfdan tashqari ishlarda qatnashish, ilmiy-tadqiqot ta’lim muassasalariga borish); bundan tashqari, oliy o‘quv yurti bilan kelishuv bo‘yicha, stipendiat uchun uning tadqiqot mavzusiga muvofiq alohida o‘quv dasturi tuzilishi mumkin. 
(6) O‘qish yakunlangandan so‘ng, stipendiat o‘quv kursini tugatganlik to‘g‘risida guvohnoma oladi. Mazkur dastur ilmiy daraja olishni xohlovchilar uchun mo‘ljallanmagan. Shu tufayli mazkur dastur stipendiatlari dastur davomida yoki u yakunlangandan so‘ng oliy o‘quv yurtining fakultetlaridan birida magistratura yoki doktoranturada Yaponiya hukumatining stipendiati – chet ellik talaba sifatida o‘qishni davom ettira olmaydilar. 
3. TAJRIBA O‘RGANISH MUDDATLARI
2017 yil oktyabrdan 2019 yil martgacha bo‘lgan davr – universitet tomonidan o‘quv kursini o‘tish va yakunlash uchun zarur muddat. (Stipendiya muddati uzaytirilishi mumkin emas).
4. STIPENDIATGA BERILADIGAN IMTIYOZLAR
(1) Stipendiya: Stipendiya miqdori 143 000 yennni tashkil qiladi. (O‘qiydigan rayonga qarab, stipendiyaga 2 000 yoki 3 000 yenn qo‘shilishi mumkin. Stipendiya to‘lovi miqdori yillik byudjetga muvofiq o‘zgarishi mumkin). O‘quv mashg‘ulotlari (darslar)ni qoldirish yoki universitetga uzoq vaqt kelmaslik holatida stipendiya qaytarib olinishi mumkin. Shuningdek, stipendiya quyidagi holatlarda qaytarib olinishi mumkin (quyidagi ma’lumotlarga qarang). Bundan tashqari, qayd etilgan qoida buzilishlardan biri tufayli stipendiya to‘lovi to‘xtatilgan taqdirda, stipendiatdan mazkur qaror qabul qilingandan so‘ng olingan stipendiyani qaytarib berishi talab qilinishi mumkin.  

Shuningdek, stipendiya quyidagi holatlarda qaytarib olinishi mumkin:
1. Topshirilgan hujjatlarda yolg‘on ma’lumotlar aniqlanishi.

2. MONBUKAGAKUSHO: MEXT ga berilgan Tantanali Majburiyatning buzilishi.
3. Yaponiya qonunlari buzilishi va 1 yil ortiq yoki noma'lum muddatga ozodlikdan mahrum qilish jazosiga hukm qilinishi.
4. Universitet yoki tayyorlov maktabi tomonidan intizomiy jazo berilishi, universitetdan haydalishi.

5. Akademik o‘zlashtirmaslik yoki o‘quv mashg‘ulotlariga qatnashishni vaqtinchalik taqiqlash oqibatida oliy o‘quv yurtidagi to‘liq o‘quv kursini belgilangan muddatlarda yakunlash imkoniyati yo‘qligi.

6. Agar dastur stipendiati Yaponiyaga kelib o‘z talabalik maqomini o‘zgartirishi.

7. Stipendiat tomonidan boshqa dasturlar bo‘yicha stipendiyalar olinishi.
(2) Aviabiletlar:
Yaponiyaga kelish: stipendiatning turar-joyiga eng yaqin mahalliy xalqaro aeroportdan Yangi Tokio aeroportigacha (yoki aeroportning belgilangan joyiga eng yaqin joygacha) MEXT tomonidan belgilangan yo‘nalish bo‘yicha aviachipta (aviabilet) beriladi (tejamli turi (ekonom. klass)). Uydan xalqaro aeroportgacha yo‘lkira, aeroport yig‘imlari va boshqa bojlar kabi sarf-xarajatlar haqi to‘lanmaydi (o‘rni to‘ldirilmaydi). Bundan tashqari, stipendiat Yaponiyaga o‘zi fuqaro bo‘lmagan mamlakatdan uchib kelgan taqdirda, aviachipta (aviabilet) berilmaydi.

Yaponiyadan chiqib ketish: Tajriba muddatini o‘tayotgan shaxs (stajyor)ga stipendiya to‘lov muddati yakunlangandan so‘ng, uning arizasiga asosan, Yangi Tokio aeroportidan (yoki aeroportning belgilangan joyiga eng yaqin joydan) tajriba muddatini o‘tayotgan shaxs (stajyor)ning turar-joyiga eng yaqin mahalliy xalqaro aeroportgacha aviachipta (aviabilet) beriladi (tejamli turi (ekonom. klass)).
*Uchib o‘tish vaqtidagi har qanday sug‘urta qilish stipendiatning o‘zi tomonidan to‘lanadi.
** Agar ushbu dastur bo‘yicha Yaponiyada tahsil olish muddatidan keyin o‘qishni davom ettirish uchun o‘z mamlakatiga qaytib kelishni istamasa, qaytish uchun safar xarajatlari berilmaydi.
(3) Universitetda o‘qish bo‘yicha sarf-xarajatlarni Yaponiya hukumati o‘z zimmasiga oladi.
5. SARALASH TARTIBI
(1) Yaponiya elchixonasi taqdim etilgan hujjatlarni ko'rib, yozma imtihon (yapon va ingliz tilidan) suhbat orqali tanlash amalga oshiriladi.
(2) Saralash birinchi bosqich natijalari Yaponiya elchixonasi belgilangan muddatda nomzodlarga e’lon qilinadi.
(3) Birinchi bosqichdan o‘tgan nomzod MEXTga ko‘rib chiqish uchun tavsiya etiladi.

(4) MEXT saralash ikkinchi bosqichda tavsiya etilgan nomzodlar orasidan stipendiatlarni tanlab oladi.
(5) Saralash ikkinchi bosqichni natijalari Yaponiya elchixonasi belgilangan muddatda nomzodlarga e’lon qilinadi.
6. STIPENDIYA UCHUN HUJJATLAR TOPSHIRISH TARTIBI 
Hujjatlar Yaponiya elchixonasi belgilangan muddatgacha talab etilgan hujjatlarni topshirilishi kerak.
Topshirilgan hujjatlar qaytarib berilmaydi.
Barcha hujjatlar ingliz yoki yapon tilida topshirilishi kerak, yoki ularga ushbu tillardan biriga tarjima qilingan nushasi universitet tomonidan tasdiqlanib ilova qilinishi kerak. Universitetdan beriladigan hujjatlar (diplom nushasi, baholar ilovasi) yapon yoki ingliz tiliga tarjima qilinib universitet rasmiy muhri bilan tasdiqlangan bo‘lishi kerak.
Hujjatlar to‘liq yoki to‘g‘ri bo‘lmagan holda, ko‘rib chiqilmaydi.
Talab etilgan barcha hujjatlarning yuqori o‘ng burchagiga ( dan ( cha raqamlab chiqilishi kerak.

Hujjatlarni stepler bilan biriktilmaslik kerak.

(fotosurati bilan)

( Arizaga ilova (Universitet tanlash blanki)

(PLACEMENT PREFERENCE FORM)*  (fotosurati bilan  (belgilangan blank 2017 г.))

* “Course Guide of Teacher Training Program” qo‘llanmasida universitet bilan kursning kodi ko‘rsatilgan.

* Fotosuratga talablar: 4.5x3.5 sm, old holda, bosh kiyimsiz, so‘nggi 6 oyda tushirilgan bo‘lishi, orqa tomoniga ismi-sharifi va fuqaroligini yozish va so‘rovnomaga biriktirib qo‘yish zarur. Printer orqali mustaqil ravishda chiqarilgan fotosuratlar qabul qilinmaydi.
( Baholari ko‘rsatilgan diplomga ilova

( OO‘Yu bitiriganlik haqida diplom (oxirgi o‘qish joyi bo‘yicha)

( Ish joydan ma’lumot (spravka)




 1


 1

( Ish joydan tavsiyanoma

( Tibbiy guvohnoma (blank 2017)

( Agar mavjud bo‘lsa, 
  yapon tili bo‘yicha malakani tasdiqlovchi hujjat ilova qilinsin.

7.DASTUR REJASI
1 dekabr

 – dasturning e’lon qilinishi;
6 yanvar

 – hujjatlarni qabul qilish yakunlanishi; 

13 yanvar

 – anketalar tanlovi natijalarining e’lon qilinishi; 

22 yanvar

 – ingliz va yapon tili bo‘yicha yozma imtihon;

Fevral

 – suhbatdan o‘tish;
Iyul-avgust 

 – tanlovning yakuniy natijalari ma’lum qilinishi. 

2017 yil oktyabr
 – Yaponiyaga yetib kelinishi
Imtihon o‘tkaziladigan vaqt va joy keyinroq ma’lum qilinadi.
8. IZOHLAR
Mazkur hujjat O‘zbekistondagi Yaponiya Elchixonasining madaniyat va axborot bo‘limi tomonidan yapon tilidagi asl nusxadan o‘zbek tiliga tarjima hisoblanadi. Ayrim noaniqliklar bo‘lishi mumkin, har qanday holatda ham Yaponiya Elchixonasi hujjat mazmunining noto‘g‘ri talqin etilishi uchun javobgar emas.
(1) Stipendiatga tajriba o‘rganishga (stajirovkaga) ketish oldidan universitetning iqlimi, ob-havosi, urf-odatlari, ta’lim tizimi va o‘qish qoidalari, Yaponiya va o‘z mamlakati qonunlaridagi farqlanishlar to‘g‘risidagi ma’lumotlar bilan tanishib chiqish tavsiya etiladi. 
(2) Stipendiat Yaponiyaga kelgandan so‘ng turli xil shoshilinch sarf-xarajatlarni qoplash uchun o‘zida taxminan 2 ming AQSh dollari yoki boshqa valyutadagi ekvivalent summa bo‘lishi tavsiya etiladi.
(3) Istiqomat qilishi: davlat universitetlari qoshidagi chet ellik talabalar uchun yotoqxonalar; xususiy uylar va kvartiralar.
Mazkur dastur to‘g‘risida barcha zarur ma’lumotlarni, shu jumladan,

barcha ilova qilinadigan hujjatlarni Yaponiya elchixonasidan olish

(tel.: 120-80-76/60/61/62)

yoki Elchixonaning quyidagi rasmiy saytidan ko‘chirib olish mumkin: http://www.uz.emb-japan.go.jp/culture-education/education/ministry/index.html

